
PER FUNKSIONIMIN E ORGANEVE KOLEGJIALE TE ADMINISTRATES
SHTETERORE DHE ENTEVE PUBLIKE

Né mbéshtetje té& neneve 78 dhe 83 pika 1 té Kushtetutés, me propozimin e Késhillit té
Ministrave

KUVENDI
| REPUBLIKES SE SHQIPERISE

VENDOSI:

Neni 1
Pérkufizime

Organe kolegjiale t& administratés shtetérore dhe té enteve publike né kuptimin e kétij
ligji, do té quhen té gjitha ato subjekte té sé drejtés publike té cilat e ushtrojné veprimtariné e tyre
ekzekutive vendimarrése né ményré kolegjiale.

Me ent publik pér géllimet e kétij ligji do té kuptohet ¢do subjekt i sé drejtés publike
joshtetéror, i krijuar me ligj dhe gé synon realizimin e njé interesi publik.

Neni 2
Kryetari dhe sekretari

1. Cdo organ kolegjial ka njé kryetar dhe njé sekretar, té cilét zgjidhen nga anétarét e kétij
organi, me pérjashtim té rasteve kur me ligj parashikohet ndryshe.

2. Kryetari i organit kolegjial, pérveg funksioneve té tjera, drejton mbledhjen e tij, drejton
diskutimet dhe siguron zbatimin e ligjit dhe marrjen e vendimeve té drejta.

3. Kryetari mund té shtyjé ose t& mbyllé mbledhjen pérpara kohe, né rastet kur situata e
pérligj kété veprim. Né kéto raste duhet té merret njé vendim i arsyetuar, i cili do té pasqyrohet né
procesverbalin e mbledhjes.

4. Kryetari ose ¢do anétar tjetér i organit kolegjial ka té drejté té béjé ankime né gjykaté
kundér vendimeve té marra nga ky organ dhe té kérkojé pezullimin e zbatimit té tij, kur gmon se
vendimi éshté i kundérligjshém.

Neni 3
Zévendésimi i pérkohshém i kryetarit dhe sekretarit

1. Pérvec rasteve kur parashikohet ndryshe, kryetari dhe sekretari i ¢do organi kolegjial
zévendésohen pérkohésisht, pérkatésisht nga anétari mé i vjetér dhe nga anétari mé i ri né detyré,
gé té dy me té drejté vote.

2. Né rastet kur anétarét me té drejté vote kané shérbyer si anétaré pér njé periudhé té
njéjté kohe, zévendésimi i pérkohshém do té béhet pérkatésisht nga anétari mé i vjetér dhe nga ai
mé i riu né moshé.



Neni 4
Mbledhjet e rradhés

1. Kryetari vendos pér datén dhe kohén e mbledhjeve té rradhés, pérvec rasteve kur veté
organi ka vendosur ndryshe.

2. Cdo ndryshim né datén dhe kohén e vendosur pér mbledhjet i njoftohet ¢do anétari té
organit kolegjial, né ményré gé ata té njihen me kéto ndryshime.

Neni 5
Mbledhjet e jashtézakonshme

Mbledhjet e jashtézakonshme thirren nga kryetari, pérve¢ rasteve kur parashikohet
ndryshe me ligj.

Neni 6
Thirrjae mbledhjeve

1. Kryetari éshté i detyruar té thérrasé njé mbledhje kur kjo kérkohet me shkrim nga té
paktén 1/3 e anétaréve me té drejté vote, duke pércaktuar ¢éshtjet pér té cilat thirret kjo mbledhje.

2. Lajmérimet pér thirrjen e mbledhjeve béhen brenda 15 ditéve pas paraqitjes sé
kérkesés nga 1/3 e anétaréve me té drejté vote, té paktén 48 oré para datés sé thirrjes té
mbledhjes.

3. Lajmérimi pér thirrjen e njé mbledhjeje duhet té tregojé né ményré té garté dhe té
detajuar ¢éshtjet pér té cilat do té diskutohet.

Neni 7
Rendi i dités

1. Pérvec rasteve kur parashikohet ndryshe me ligj, kryetari vendos pér rendin e dités sé
cdo mbledhjeje. Rendi i dités duhet té pérfshijé ato ¢éshtje gé i jané propozuar atij nga anétarét e
organit kolegjial me té drejté vote dhe gé jané né kompetencé té kétij organi. Kérkesa pér ta futur
njé ¢éshtje né rendin e dités duhet té béhet me shkrim, té paktén 5 dité pérpara datés sé vendosur
pér mbledhjen.

2. Rendi i dités duhet t’i shpérndahet té gjithé aétaréve, té paktén 48 oré pérpara datés dhe
kohés sé mbledhjes.

Neni 8
Marrja e vendimeve

Organi kolegjial merr vendime vetém pér c¢éshtje té cilat jané pérfshiré né rendin e dités

sé mbledhjes, pérvec rasteve kur té paktén 2/3 e anétaréve vendosin pér shqyrtimin dhe marrjen e
vendimeve pér ¢éshtje gé nuk jané né rendin e dités.

Neni 9
Mbledhjet e hapura

1. Mbledhjet e organeve kolegjiale jo té zgjedhura nuk béhen té hapura, pérvec rasteve



kur ligji parashikon ndryshe.

2. Kur mbledhjet béhen té hapura duhet njoftuar data, ora dhe vendi i mbledhjes, né
ményré gé té garantohet njoftimi i paléve té interesuara. Ky njoftim béhet té aktén 48 oré pérpara
datés sé mbledhjes.

Neni 10
Thirrja e mbledhjeve né kundérshtim me rregullin

Mbledhja e organit kolegjial éshté e vlefshme edhe kur nuk respektohen procedurat e
parashikuara pér thirrjen dhe zhvillimin e saj, vetém né rast se né até mbledhje marrin pjesé té
gjithé anétarét me té drejté vote, té cilét, paraprakisht, miratojné zhvillimin e mbledhjes.

Neni 11
Kuorumi

1. Mbledhja e organit kolegjial, éshté e vlefshme kur jané té pranishém mé shumé se
gjysma e anétaréve teé tij.

2. Kur né hapjen e mbledhjes nuk jané té pranishém shumica e anétaréve, kryetari vendos
thirrjen e mbledhjes né njé dité tjetér, t& paktén 24 oré pas sé parés. Né kété rast mbledhja éshté e
vlefshme né qofté se jané té pranishém sé paku gjysma e anétaréve me té drejté vote.

Neni 12
Votimi i detyrueshém

Anétarét e organit kolegjial, gé jané té pranishém né mbledhje dhe gé nuk kané ndonjé
pengesé ligjore pér té votuar, nuk mund té abstenojné, pérvec organeve té zgjedhura dhe kur
parashikohet ndryshe nga ligji.

Kryetari i organit kolegjial voton i fundit.

Neni 13
Forma e votimit

1. Vendimet merren me votim té hapur, pérvec rasteve kur dispozitat ligjore parashikojné
ndryshe.

2. Vendimet gé pérmbajné vlerésime mbi sjelljen ose cilésité e njé individi merren me
votim té fshehté.

3. Ata anétaré té organit kolegjial gé kané ndonjé pengesé ligjore nuk duhet té jené té
pranishém gjaté diskutimeve dhe votimit.

Neni 14
Shumica e nevojshme pér té marré vendime

1. Vendimet merren me shumicén e votave té anétaréve gé marrin pjesé né mbledhje dhe
kané té drejtén e votés, pérvec rasteve kur me ligj kérkohet njé shumicé e cilésuar.

2. Kur kérkohet njé shumicé e cilésuar dhe kjo nuk arrihet, kryhet njé votim i dyté. Né
gofté se edhe né votimin e dyté do té pérséritet e njéjté situata, vendimi shtyhet pér t’u marré né
mbledhjen tjetér, né té cilén njé shumiceé e thjeshté do té ishte e mjaftueshme.

Neni 15
Barazia e votave



1. Né rastet kur rezultati i votimit éshté i barabarté dhe votimi nuk ka gené i fshehté, vota
e kryetarit éshté vendimtare.

2. Né rast se votimi béhet i fshehté dhe votat jané té barabarta, do té kryhet njé votim i
dyté. Kur edhe né votimin e dyté ka barazi té votave, vendimi do té shtyhet pér mbledhjen tjetér.
Né gofté se né votimin e paré té mbledhjes tjetér do té kemi pérséri njé barazi votash, atéheré do
té kryhet votim i hapur, me pérjashtim té rasteve té parashikura né pikén 2 té nenit 13.

Neni 16
Procesverbali i mbledhjes

1. Né ¢do mbledhje mbahet njé procesverbal, ku béhet njé pérmbledhje e gjithckaje u tha
né mbledhje, data dhe vendi i mbledhjes, anétarét qé morén pjesé, céshtjet gé u diskutuan,
vendimet gé u morén, si dhe forma dhe rezultati i votimeve.

2. Procesverbali mbahet nga sekretari dhe duhet t’u paragitet pér miratim té gjithé
anétaréve né fund té mbledhjes ose né fillim té mbledhjes pasardhése. Pas miratimit procesverbali
nénshkruhet sé bashku nga kryetari dhe sekretari.

3. Né rastet kur veté organi e shikon té arsyeshme dhe mbledhja éshté e ndaré né seanca,
procesverbali miratohet menjéheré pas pérfundimit té seancés pérkatése.

4. Vendimet jonormative té organeve kolegjiale hyjné né fugi vetém pasi té jeté miratuar
procesverbali pérkatés.

Neni 17
Pérfshirja né procesverbal e votave “kundér”

1. Anétarét e organit kolegjial mund té kérkojné gé té shénohet né proesverbal fakti dhe
arsyet e votimit kundér njé vendimi té marré nga ai organ.

2. Anétarét, té cilét kané votuar kundér njé vendimi dhe kané kérkuar shénimin e kétij
fakti né procesverbal, sipas paragrafit 1 té kétij neni, pérjashtohen nga ¢do pérgjegjési qgé mund té
rrjedhé nga ky vendim.

Né rastet kur vendimet do t’i dérgohen njé organi mé té larté té administratés, kéto
vendime do té shogérohen me deklarimet e votave té té gjithé anétaréve.

Neni 18
Té gjitha ato organe kolegjiale t& administratés shtetérore dhe té enteve publike, té cilat
funksionojné mbi bazén e ligjeve té posacme, do té vazhdojné té funksionojné mbi bazén e
ligjeve ekzistuese pér sa kohé qé kéto té fundit do té jené né fugi.Veprimtaria e organeve

kolegjiale ekzistuese do t’i nénshtrohet dispozitave té kétij ligji vetém pér ato ¢éshtje (aspekte) té
cilat jané té parregullura nga ligje té posagme.

Neni 19
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.2389, daté 7.6.1999 té Presidentit té Republikés sé& Shqipérisé,
Rexhep Meidani

